
Vendim i Këshillit të Mediave të Shkruara të Kosovës ndaj 

ankesës së Drejtorisë Komunale të Arsimit në Prizren, Atila 

Arzuallxhiu kundër Nacionale  

   

 

 

Këshilli i Mediave të Shkruara të Kosovës në mbledhjen e 

tij të mbajtur më 29 nëntor 2023, shqyrtoi ankesën e 

dërguar nga Drejtoria Komunale e Arsimit në Prizren, Atila 

Arzuallxhiu kundër Nacionale lidhur me publikimin e 

shkrimit dhe videos me titull ““E paske trupin e mirë”: U 

raportua që në maj për ngacmues seksual, arsimtari i 

dyshuar për pedofili mund të kthehet sërish në shkollë”, 

dhe mori këtë 

 

 

 

                      V E N D I M  

  

 

 

 

 

- Ankesa nuk miratohet. 

 

 

 



 

 

 

 

 

                      

                      A R S Y E T I M 

 

 

Media ka publikuar shkrim me video me titull ““E paske 

trupin e mirë”: U raportua që në maj për ngacmues seksual, 

arsimtari i dyshuar për pedofili mund të kthehet sërish në 

shkollë”, me pretendimin se shkrimi shkel Kodin e Mediave 

të Shkruara, përkatësisht Kapitullin VII (Privatësia). 

 

Lajmi është shkruar në gazetë online dhe objekt i kësaj 

ankese është video e publikuar nga media në rrjetin social. 

Sipas Kodit të Mediave ankesa është e lejueshme për trajtim 

dhe e afatshme. 

  

Pas leximit të ankesës dhe analizimit të videos, KMShK gjen 

se ankesa është e pabazuar. Pra, nuk miratohet.  

 

Media ka publikuar një video të xhiruar me kamerë të 

fshehta për një temë shumë të ndjeshme në lidhje me 

ngacmimet seksuale në një shkollë. 

  

KMShK me shumë vëmendje ka analizuar videon dhe ka lexuar 

shkrimin, ashtu si dhe ankesën e ankueses. 

  

Nga gjetjet që ka trajtuar shkrimi dhe videoja del se interesi 

publik për çështjen e trajtuar është shumë i lartë dhe në 

rastin konkret nuk mund të konsiderohet cenim i privatësisë 

në vendin e punës, për shkak se nuk mund të bëhet fjalë për 

privatësi në një ambient publik apo zyrë shtetërore gjatë 

orarit të punës. Pjesa e videos, për të cilën ankohet 

ankuesja, nuk ka qenë incizim i fshehtë. Kamera ka xhiruar e 

vendosur në tokë, por gazetarja ka qenë e identifikueshme për 

palën ankuese, ajo është informuar për temën të cilën 

gazetarja po e trajtonte dhe qëllimi i xhirimit ka qenë që ta 

dëshmojë me video se si një zyrtare publike refuzon të flasë 

për një çështje të interesit të lartë publik. Fokusi i 

xhirimit nuk ka qenë ekspozimi i qëllimshëm i ndonjë pjese të 



trupit të ankueses, por qasja përkatësisht refuzimi i 

ankueses për t’u deklaruar mbi çështjen. Zyrtarët publikë, 

sikurse edhe rasti në fjalë, duhet ta kanë të qartë kontekstin 

në të cilin zhvillohet komunikimi me gazetarët.  

 

 

 

 

Andaj, KMShK vendos që ankesa të mos miratohet. 

 

 

 

 

Këshilli i Mediave të Shkruara të Kosovës 


